
Taamna Muskox Havingnik Nanminiuyuq (taamna “Nanminiuyuq” taamnaluuniit “Havaaghaq), nanminiuyuq
aulapkaqtitaupluni taapkuninnga SPC Nickel Kuapuriissat (“SPC-kut” taapkualuuniit “Kampaniuyut”), 27-nik
uyaraghiuqvilgit aktigiyumik taimaa 34,959 hectares malruklu nalvaaqhiuqtit piinnarialiutait nunamut
aktigiyumik taimaa 30,350 hectares. Taamna Nanminiuyuq avighimayuq taimaa Tununngaanut Avvaq,
takunnaqtut talvani Kanatami Nunauyaliuqtit Havauhiinit (NTS) nunauyaq: 86O03 taamnalu 86J14
qitqaniittumi taimaa 574,500mK, 7,427,000mT, North American Datum 1983 (“NAD83” Universal Transverse
Mercator (“UTM”) Avvaq 11, Hivuraanilu Avvaanik, nayugaat talvaniittuq NTS nunauyainit: 86J02, 86J06, 86J07,
86J10 taamnalu 86J11 (qitqaniittuni taimaa 591,600mK, 7,373,000mT, NAD83 Avvaq 11). Tununnganiittuq
Avvaq ungahiaqtuq 100 km-nik hivuraanit Qurluqtuq ilangalu kipuutipluni Inuit Nanminiinit Nunaanit (“IOL”)
qaanganiittunit nunanik CO-52 taamnalu CO-60. Hivuraaniittuq avvaa, Kuin Kivgaqtiit nunaaniittuq,
ungahiaqtuq 20 km-nik hivuraanit Tununnganiittuq Avvaa hivituplunilu talvunga Nunavut – Nunattiaq
aviktuqhimaniinut..

SPC-kut ukiuq tamaat uyaraghiuqtut aulapkaqtitait taapkuanguvaktut uyaraghiuqtit havaangit taimaa
nunauyaliuqhutik, nalvaaqhiuqtut, nunanik qimilruiplutik (uyaqqanik, nunamik hauhimayuniklu), nunamik
qauyihaiplutik (tingmiakkut nunakkullu) hikuliaqpaluktuniku ikuutaqhutik taimaa 5,000 m-nik. Ukiuq tamaat
aulapkaqtitait naahuriyauyut aullaqtiriamik April 1-mit aularaaqluni September 30-mut.

Taamna 2023-mi nalvaaqhiuqtut havaaghainut ilauniaqtut taapkua makititailutik atukaffuktaghaanik 20-nik
inungnik inighalingmik tupiqaqvingmik uqhughaniklu tutquumavighaanik hanayauyughat nanikiaq naliangnik
malruk hanavighainit. Tajja hannaviunahugiyauyut taapkua Stanbridge Tahia haniani (66˚52’51.088”T,
115˚3’29.673”K) hanianiluuniit Marceau Tahia (66˚25’30.123”T, 114˚59’1.726”K). Nappaqtauyughat taapkua
tupiqaqvighamit taapkuanguniat 10-nguyut hinikvighat tupiit, atauhiq (1) aanniaqtuliqiyit tupia, atauhiq (1)
igavik, atauhiq (1) paniumayuq (uaqviqaqlutik), atauhiq (1) havakvighaq tupiq, ikuutaqnikunik tupiqpak,
ingniqutiqarvik tupiqpak, ikulavingmik anariaqtuqvingniklu/qiqhuivingnik. Amihuuyut makitauniaqtut
uqquuquhiqhimaniat Weatherhaven tupiit, aajjikkutavyainikluuniit, qiyungnik natiqaqlutik.

Uyaraghiuqtit havaaghalluangit IOL-nit qaanganiittunit nunanit CL-52 taamnalu CO-60 tajja angiqtauvaktut
talvanngat Qitiqmiut Inuit Katimayiit (“KIA”) Nunanik Atuqtittiyut Laisiutaanik KTL122B004. SPC-kut tajja
tughiraqtut Nunanik Atuqtittiyut Piinnarialiutainik (“LUP”) talvanngat Kuin Kivgaqtiit-Nunaqaqqaaqhimayunik
Ukiuqtaqtumiullu Ikayuqtiit Kanatami (“CIRNAC”) talvanngallu Nunavunmi Imaliqiyit Katimayiit (“NWB”)
imaqmut laisiutaanik angiqtauyaamik tughirautauyut tupiqtuqvighaat ikuutaqtullu. SPC-kut tughiraqtuttauq
ihuaqhaiyaamik taaffuminnga KIA-kut Nunanik Atuqtittiyut Laisiutaanik KTL122B004 hikuliaqpaluktunik
ikuutariamik IOL-nit.

Tughirautauyut havaaghat halikaaptanik ikayuqtiqarahuat ilaanilu mitpangniaqtuq. Kuinginnaiqhimayaamik
anngutighanut, halikaapta qanitqiyaanik qulvahimavangniat taimaa 610 m-nik (2,100 ft) qulaani nunam kihimi
mittaqturaangat, aullaqtiraangat atpakittumik tingmiyughaugumik kihimi (tingmiakkut qauyihaiplutik).
Anngutighat upaktailinahuaqniaqtait taamnalu halikaapta milaittuq anngutighaqarniqmi kihimi
irininaqtuqaqqat.

Havaktuqalaittuq kuinginnautauyunik kulavangnut nurraqnullu, uyaraghiuqtuqalaittuqlu ahikkuuqtittiyunik
ingilraviinit tuktut. SPC-kut tuhaqtittivangniaqtait Qitiqmiuni Inuit Katimayiit (“KIA”) ahiniklu ilauyunut,
tuktunik takuviinik havaktuqaqtuniklu nayugaanit.

Tuhaqtittivagiamik taapkua Haamlatkut, Anguniaqtit Naniriaqtuqtillu Katimayiit inuillu Qurluqtuqmi
parnaiyaqtauyuq huli  iniqtauluni nunamut havagiaqtinnatik.




